
FÓTBÓLTUR

Tróndur Arge
 

Miðalhúsið hevði um viku­
skiftið móttøku í samband 
við at bókin, sum tekur sam­
anum alt fótbóltsárið 2016, 
verður útgivin. Bókin er 192 
síður og fevnur um menn, 
kvinnur og yngru deildirnar.

Bókin tekur samanum 
landskappingarnar, steypa­
kappingarnar, avbjóðingarnar  
í Evropa, útisetarnir, A-lands­
liðið hjá monnum og kvinn­
um, U21-landsliðið og yngru 

landsliðini. Eftir ætlan verður 
bókin ein fastur táttur hvørt 
ár.

Útgevari er Sosialurin. 
Føroya Prent eigur snið, 
umbróting og prent. Bókin 
kostar 200,- krónur. Á mót­
tøkuni helt Eirikur Linden­
skov, ábyrdarblaðstjóri í 
Miðlahúsinu, røðu.

Ein samling av árinum
Miðlahúsið framleiður hvørt  
ár nógv tilfar um ítrótt. Ein 
stórur partur er um føroysk­

an fótbólt og føroyskar fót­
bóltsspælarar. Tí kom tað 
sum ein natúrligur partur, 
at Sosialurin nú útgevur 
eina árbók fyri føroyskan  
fótbólt.

Hugskotið er ikki ókent, 
tí í 90 unum vóru líknandi 
árbøkur fastur táttur undir 
jólatrænum. Sosialurin er  
hvørt vikuskiftið kring land­
ið, tá fótbóltur er og tí eru 
eisini nógvar myndir frá 
árinum.

trondur@sosialurin.fo

ÍtróttarSosialurin legði um vikuskiftið fram 
nýggju árbókina Føroyskur fótbóltur 2016. Fyrsta 
eintakið fekk Sølvi Vatnhamar, sum er á forsíðuni 
á bókini. Hann bleiv i ár kosin til ársins spælara

SØLVI FEKK FYRSTU BÓKINA


